ԱՄՓՈՓԱԹԵՐԹ  
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ՎԵՐԱԿԱՌՈՒՑՄԱՆ ԵՎ ԶԱՐԳԱՑՄԱՆ ՄԻՋԱԶԳԱՅԻՆ ԲԱՆԿԻ ՄԻՋԵՎ «ՀԱՅԱՍՏԱՆԻ ՋՐԻ ԵՎ ՈՌՈԳՄԱՆ ԾԱՌԱՅՈՒԹՅՈՒՆՆԵՐԻ ԲԱՐԵԼԱՎՄԱՆ ԾՐԱԳԻՐ. 1-ԻՆ ՓՈՒԼԻ ԾՐԱԳԻՐ» ՎԱՐԿԱՅԻՆ ՀԱՄԱՁԱՅՆԱԳՐԻ ՍՏՈՐԱԳՐՄԱՆ ԱՌԱՋԱՐԿՈՒԹՅԱՆԸ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն
	09.07.2025թ.

	
	№ 01/5/15752-2025

	[bookmark: _GoBack]Հայաստանի Հանրապետության և Վերակառուցման և զարգացման միջազգային բանկի միջև «Հայաստանի ջրի և ոռոգման ծառայությունների բարելավման ծրագիր. 1-ին փուլի ծրագիր» վարկային համաձայնագրի նախագծում Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:

	


Ընդունվել է ի գիտություն:

	2. ՀՀ արդարադատության նախարարություն
	30.06.2025 թ.

	
	№ /14.2.2/28595-2025

	Նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում եմ, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա կլինի վավերացման ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:

	


Ընդունվել է ի գիտություն: 

	3. ՀՀ արտաքին գործերի նախարարություն
	11.05.2025թ.

	
	№ 1111/25198-25

	Հայաստանի Հանրապետության և Վերակառուցման և զարգացման միջազգային բանկի միջև «Ջրային և ոռոգման ծառայությունների բարելավման ծրագիր» վարկային համաձայնագրի նախագծով Բանկը համաձայնում է Հայաստանի Հանրապետությանը տրամադրել 80,000,000 դոլար՝ Համաձայնագրի Առդիր 1-ում նկարագրվող ծրագրի ֆինանսավորմանն աջակցելու նպատակով:
Համաձայնագրից բխող ծրագրի իրականացումը համապատասխանում է շրջակա միջավայրի, մասնավորապես՝ ջրային ռեսուրսների կառավարման հարցերում առկա միջազգային գործընթացների շրջանակում ՀՀ վարած արտաքին քաղաքականությանը և ստանձնած միջազգային պարտավորություններին։
Չնայած այն հանգամանքին, որ Հայաստանը չի հանդիսանում ՄԱԿ-ի Եվրոպական տնտեսական հանձնաժողովի Ջրային կոնվենցիայի և դրա արձանագրության կողմ, այդուհանդերձ որպես դիտորդ պարբերաբար մասնակցում է դրա շրջանակներում տեղի ունեցող համաժողովներին և այլ գործընթացներին՝ ոլորտի զարգացումներին հետևելու նպատակով։ Բացի այդ, Հայաստանն ակտիվորեն ներգրավված է ոլորտի միջազգային այլ համաժողովներում, ինչպես օրինակ՝ նախորդ տարի Բալիում (Ինդոնեզիա) տեղի ունեցած Համաշխարհային ջրային ֆորումը։ Բոլոր նմանատիպ միջոցառումների շրջանակներում պարբերաբար բարձրացվում է ջրային ռեսուրսների արդյունավետ կառավարման, աղտոտման դեմ պայքարի և ջրային էկոհամակարգերի պահպանման վերաբերյալ հարցեր՝ կարևորելով ջրային ռեսուրսների խնայողաբար օգտագործումը և պահպանությունը։ 
Այս առումով Հայաստանի կողմից սեփական ջրային ռեսուրսների արդյունավետ կառավարման ոլորտում իրականացվող և նախանշվող ծրագրերը հնարավորություն են տալիս մեր երկիրը լավագույն լույսի ներքո ներկայացնել նմանատիպ միջազգային քննարկումներում՝ ի ցույց դնելով կատարված աշխատանքների արդյունքում ձեռք բերված դրական փորձը և օրինակները, ինչը հնարավորություն է տալիս ապահովել ՀՀ ջրային ռեսուրսների կառավարման և էկոհամակարեգերի պահպանման ոլորտում շարունակական համագործակցություն դոնոր երկրների և կազմակերպությունների հետ։  
Հաշվի առնելով վերոնշյալը՝ «Միջազգային պայմանագրերի մասին» ՀՀ օրենքի 5-րդ հոդվածի  հիմքով՝ ՀՀ արտաքին գործերի նախարարությունը նպատակահարմար է գտնում Հայաստանի Հանրապետության և Վերակառուցման և զարգացման միջազգային բանկի միջև «Ջրային և ոռոգման ծառայությունների բարելավման ծրագիր» վարկային համաձայնագրի ստորագրումը:
Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
	







Ընդունվել է ի գիտություն: 











 

	4. Պետական գույքի կառավարման կոմիտե
	29.04.2025թ.

	
	№ ԴԽ/17․1/14347-2025

	Հայաստանի Հանրապետության և Վերակառուցման և զարգացման միջազգային բանկի միջև «Ջրային և ոռոգման ծառայությունների բարելավման ծրագիր» վարկային համաձայնագրի նախագծով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	

Ընդունվել է ի գիտություն:

	5. ՀՀ շրջակա միջավայրի նախարարություն

	02.05.2025թ.

	
	№ 1/08.3/5056-2025

	· Ծրագրի հավելված 1-ի մաս 1-ի «1.2 Ոռոգման ոլորտի կառավարման և ծառայությունների մատուցման բարելավում»  բաժնի (b) կետի (ii) ենթակետի՝ «ոռոգման ծառայությունների վճարների վերանայված մեթոդաբանության մշակում» բառերից հետո լրացնել «ներառյալ Հարկային օրենսգրքով սահմանված ոռոգման նպատակով ջրօգտագործման բնավճարի վերանայումը» բառերով,
· Ծրագրի հավելված 1-ի մաս 1-ի (c) կետի (iii) ենթակետի՝ «ջրային ռեսուրսների կառավարման բարելավում՝ արդիականացնելով» բառերից հետո լրացնել  «ջրային համակարգերը» բառերով,
· Ծրագրի հավելված 1-ի մաս 1-ի (e) կետի (ii) ենթակետի «ստորերկրյա» բառից հետո լրացնել «և մակերևութային» բառերով,
· Ծրագրի հավելված 1-ի մաս 2-ի (b) կետի «Ջրային և ջրամատակարարման սակագնային բարեփոխումների համապարփակ ծրագրի մշակում և իրականացում» բառերից հետո լրացնել «ներառյալ Հարկային օրենսգրքով սահմանված խմելու նպատակով ջրօգտագործման բնավճարների վերանայումը» բառերով,
· Ծրագրի «Սահմանումներ» բաժնի 22-րդ կետում՝ «ջրային և ոռոգման ոլորտների համար պատասխանատու» բառերի փոխարեն գրել «ջրային համակարգերի համար պատասխանատու» բառերը,
· Ծրագրի «Սահմանումներ» բաժնի 43-րդ կետում՝ «ջրային և ոռոգման հարցերով պատասխանատու» արտահայտության մեջ «ջրային» բառից հետո լրացնել «համակարգերի» բառը։
	


Ընդունվել է ի գիտություն:
Կատարվել են համապատասխան փոփոխություններ՝ ըստ անհրաժեշտության:

	6. Հանրային ծառայությունները կարգավորող հանձնաժողով
	18.07.2025

	
	ԱՍ/34.3-Մ2-2/3555-2025

	ՀՀ հանրային ծառայությունները կարգավորող հանձնաժողովը Հայաստանի Հանրապետության ու Վերակառուցման և զարգացման միջազգային բանկի միջև ստորագրվելիք «Ջրային և ոռոգման ծառայությունների բարելավման ծրագիր» վարկային համաձայնագրում առկա դրույթով ՀՀ հանրային ծառայությունները կարգավորող հանձնաժողովի ներքո հատուկ ջրային վարչության ստեղծման կապակցությամբ առարկություններ չունի: 
	



